
MELAETSA YA BOTLHOKWA KA TOGAMAANO YA AFORIKA BORWA YA

COVID-19 LE GO PHASALADIWA GA MOENTO

Phitlhelelo ya meento ya COVID-19 ke setlapele sa rona se se kwa
godimodimo.

Aforika Borwa e tla amogela ditekanyetsomolemo di le mileone tsa moento wa
COVID-19 ka Ferikgong mme ka Tlhakole e amogele ditekanyetsomolemo di
le 500 000 tsa moento wa Oxford University-AstraZeneca go tswa kwa Serum
Institute of India (SlI).

Re tla simolola go enta badiri ba tthokomelo ya boitekanelo ba naga ya rona
ba ba fopholediwang go 1.25 milione.

Puso e dira mmogo le Bothati jwa Aforika Borwa jwa Taolo ya Ditlhagiswa tsa
Melemo ya Boitekanelo (SAHPRA) go netefatsa gore ga go nne le tiego mo
go nesetseng moento pula gore o dirisiwe.

Moento wa Oxford University-AstraZeneca o setse o letleletswe ke balaodi ba
ba farologaneng go ralala lefatshe gore o ka dirisiwa mme o setse o
phasaladiwa kwa dinageng tse dingwe.

Gape re setse re fitlheletse tumelano le COVAX Facility go bona meento ya
go enta baagi ba ba ka dirang 10%.

Ditekanyetsomolemo tseno di solofetswe kwa tshimologong ya kwatara ya
bobedi ya ngwaga.

Re tswelela go dirisana le ditlamo tse di farologaneng tsa melemo go
netefatsa gore fa ngwaga wa 2021 o garela re bo re kgonne go enta baagi ba
ka nna 67%.

Moento o tlaa phasaladiwa ka magato.

Ga go a nna le tiego ya ka bomo ya go fitlhelela moento wa COVID-19, ka
ntlha ya fa dipuisano di ise di garelwe; go lebeletswe gore dintlha tsotlhe di
atlhaatlhiwe.

¢ Re tlhopha meento go ya ka pabalesego le go dira ga yona, go dirisega ga
yona bonolo, bokgoni jwa yona go ka bolokega, go ka phasalatswa,
kgonagalo ya tlamelo ka yona e e sa kgaotseng le tlhwatlhwa ya tsona.

e Tsela e re tla phasalatsang meento ka yona e tla nna le magato a le mararo
moo go tla simololwang ka baagi ba ba mo matshosetsing go gaisa.

e Re lebeletse go enta baagi ba le 67% fa ngwaga wa 2021 o garela, e leng se
se tla re thusang gore masole a mmele a bontsi jwa baagi a tie.

e Legato la 1 go tla entiwa badiri ba ba kwa pele ba tthokomelo ya boitekanelo.
e Legato la 2 go tla entiwa badiri ba ditiro tsa bona di tlhhokagalang thata, batho
ba ba moo seemong se se nang le batho ba bantsi, batho ba ba dingwaga tse

di fetang 60 le batho ba ba nang le dingwaga tse di fetang 18 mme ba na le
malwetsi a a iphitlhileng.

e lLegato la 3 go tla entiwa batho ba ba dingwaga tse di fetang 18, mme go tla
bo go lebeletswe batho ba le kana ka 22 500 000.

Puso e tla reka, e phasalatse le go okamela dithulaganyo tsa go phasaladiwa
ga moento.

e Jaaka puso e le yona moreki a le mongwe fela wa meento, e tla e romela kwa
dipusong tsa diporofense le kwa lephata la poraefete.

e Re tla reka setoko se se leng teng go tswa kwa batlhagising ba ba
farologaneng.

e Ka jalo go tla nna le meento e mentsi mo lenaneong la rona, fela o ka se ke
wa entiwa ka meento e le mebedi e e farologaneng.

e Motho o tla tlhabelwa moento fa fela a ikwadisitse pele ga go tlhabelwa
moento mme a reboletswe letlha la go tla go enta.

e Botlhe ba ba entilweng ba tla tsenngwa mo rejisetareng ya bosetShaba mme
ba newe karata ya moento.

e Komiti ya bosetShaba ya phasalatso ya moento e tla okamela dithulaganyo
tsa go diragadiwa ga matsholo a moento mo maphateng a setShaba le a
poraefete.

Meento e boloka matshelo!

e Go na le bopaki jwa saense jo bogolo jo bo bontshang gore moento ke
itshireletso e e gaisang kgatlhanong le malwetse a magolo.

Meento ga e go neye mogare, mme bogolo e ruta thulaganyo ya masole a
gago a mmele go lemoga le go lwantsha bolwetse.

Moento wa COVID-19 o naya mmele ditaelo tsa go aga masole a mmele mme
ga o fetole disele tsa motho.

Meento e fokoditse malwetsi le dintsho tsa malwetsi a a tshelanwang a
tshwana le sekgwaripana, pholio, bolwetse jwa sebete jwa hepatitis B,
mmoko, kitlano ya ditlhaa, kgookgoo le nyumonia go ralala lefatshe.

Go enta batho ba ba lekaneng go ka thusa gore re nne le palo e e ntsi ya
batho bao masole a bona a mmele a tiileng le go fedisa bolwetse jo.

Meento e nna le ditekeletso tse di tseneletseng go netefatsa gore e
babalesegile e bile e na le bokgoni.

Meento yotlhe e feta mo thulaganyong e e tseneletseng ya ditheo tsa bothati
jwa taolo ya kalafi go e sekaseka pele e ka atlenegisiwa go netefatsa gore e
babalesegile go ka dirisiwa.

Ditlamo tsa melemo di ba neela dithutopatlisiso tsa dilaboratori le ditekeletso
tsa pabalesego go tthomamisa gore moento o a dira.

Matshwenyego ape a pabalesego a lemogwa ke bothati jwa taolo fa bo
sekaseka tshedimosetso eno.

Meento e direlwa go boloka matshelo e seng go gatelela, go loa, go tsenya
mewa gongwe go senya ditlhaloganyo tsa batho.

Moento wa COVID-19 ke sengwe se se siameng mo setshabeng.

Lefapha la Matlotlo a BosetShaba le itlamile go netefatsa gore matlole ga a
kgoreletse phitlhelelo ya meento.

Dikabelo ka botlalo tsa tekanyetsokabo go reka meento ya COVID-19 di tla
itsisewe mo Tekanyetsokabong ya BosetShaba ya 2021. Seno ke mo godimo
ga dithulaganyo tsa matlole tse di dirwang mo ngwageng wa ga jaana wa
ditShelete go reka otara ya ntlha ya meento, e go tla simololwang ka yona go
enta badiri ba ba kwa pele ba boitekanelo.

Ka kakaretso, matlole a tla tswa mo ditekanyetsokabong tsa tlaleletso, mo
matloleng a a neng a beetswe diporojeke tse ga jaana di buseditsweng
morago, mo go oketseng lekgetho e bile go na le kgonagalo ya gore a ka tswa
mo ditirisanommogong le lephata la poraefete.

Puso e saenile maitlamo a a tlamang a ditShelete a dituelo tsa mo isagong tsa
85% vya ditshenyegelo tsotlhe, tse di fopholediwang go R2.2 bilione go
COVAX Facility. Go na le dipuisano tsa sebedi tsa dithulaganyo tse dingwe le
batlhagisi ba ba farologaneng ba meento.

Letlole la Solidarity le ntshitse kabo e e bonalang go duelela kwa pele
dituelelo di le kana ka 15% tsa ditshenyegelo tsotlhe.

Re dirisana mmogo go bona moento wa COVID-19.

Puso e tla kgona go reka moento go tswa mo matloleng a yona.

Dikgwebo le dikema tsa diinSorense tsa dituelelo tsa ditirelo tsa kalafi di
itihagisitse go tshegetsa maiteko a puso mme re itumelela seno.
Tirisanommogo eno e tla kaelwa ke dintlhatheo tsa kemommogo ya loago le
go se emelele bobodu.

Lefapha la Boitekanelo le saenile melawana e e kwalolotsweng seSwa go
kgontsha gore meento le dikalafi tse dingwe e nne karolo vya
ditshiamelopotlana tse di duelelwang ke dikema tsa diinSorense tsa dituelelo
tsa ditirelo tsa kalafi.

Tshedimosetso e nngwe e ka bonwa mo
https://sacoronavirus.co.za/category/mac-advisories/

